სსიპ- სახელმწიფო სერვისების განვითარების სააგენტოს თავმჯდომარეს
ბატონ სოსო გიორგაძეს



           ბატონო სოსო,
            სსიპ - სოციალური მომსახურების სააგენტო (შემდგომში - სააგენტო; ს/კოდი: 202178927) არის საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირი, რომელიც ადმინისტრირებას უწევს მთელ რიგ სოციალურ და ჯანმრთელობის დაცვის სახელმწიფო პროგრამებს.  
            სააგენტო თავისი კომპეტენციის ფარგლებში სხვადასხვა ბენეფიტების და სერვისების განხორციელებისას ხელმძღვანელობს საქართველოს მოქმედი კანონმდებლობით, მათ შორის საქართველოს კონსტიტუციით, საერთაშორისო ხელშეკრულებებით და  საქართველოს შრომის, ჯანმრთელობისა და სოციალური დაცვის მინისტრის 2007 წლის 27 ივნისის N190/ნ ბრძანებით დამტკიცებული „სსიპ-სოციალური მომსახურების სააგენტოს დებულებით“. 
          თქვენთვის ცნობილია, რომ სააგენტო საქართველოს მთავრობის 2013 წლის 21 თებერვლის 36 დადგენილებით დამტკიცებული „საყოველთაო ჯანმრთელობის დაცვის სახელმწიფო პროგრამის“  განმახორციელებლია, ხოლო პროგრამის მიმწოდებლები არიან ის სამედიცინო დაწესებულებები, რომლებიც აკმაყოფილებენ ამ საქმიანობისთვის კანონმდებლობით დადგენილ მოთხოვნებს და გამოთქვამენ პროგრამაში მონაწილეობის სურვილს.
        „საყოველთაო ჯანმრთელობის დაცვის სახელმწიფო პროგრამის“ მიზანს წარმოადგენს  უზრუნველყოს საქართველოს მოქალაქეებისთვის და მათ შორის, მთელ რიგ შემთხვევებში, როგორც საქართველოს მოქალაქეობის დამადასტურებელი დოკუმენტის მქონე პირებისთვის, ისე პირადობის ნეიტრალური მოწმობის, ნეიტრალური სამგზავრო დოკუმენტის, საქართველოში სტატუსის მქონე მოქალაქეობის არ მქონე, საქართველოში თავშესაფრის მაძიებელი და ლტოლვილის ან ჰუმანიტარული სტატუსის მქონე პირებისთვის სამედიცინო მომსახურების ხელმისაწვდომობა.
       საქართველოს მთავრობის 2013 წლის 21 თებერვლის 36 დადგენილებით დამტკიცებული „საყოველთაო ჯანმრთელობის დაცვის სახელმწიფო პროგრამის“ მე-2 და  მე-10 მუხლის თანახმად, ფიზიკური პირის პროგრამის მოსარგებლად ცნობისთვის აუცილებელია ისეთი პერსონალური ინფორმცია, როგორიცაა:
    სახელი, გვარი, პირადი ნომერი, პიროვნების სტატუსი (აქტიური/პასიური), დოკუმენტის მდგომარეობა (ფიზიკური პირის იდენტიფიცირებისათვის), დაბადების თარიღი, ასაკი, მოქალაქეობრივი სტატუსი (მოსარგებლის კატეგორიის და ფიზიკური პირისთვის სამედიცინო მომსახურების პაკეტის განსაზღვრის მიზნებისთვის).
  აღნიშნული მონაცემები ასევე მნიშვნელოვანია სააგენტოს მიერ სამედიცინო დაწესებულების მიერ წარმოდგენილი საანგარიშგებო დოკუმენტაციის შემოწმებისას და  დოკუმენტაციის ინსპექტირებისას (პროგრამის მე-8 მუხლი - ანგარიშგება,  მე-13 მუხლი - ანგარიშის წარდგენა და მე-14 მუხლი - საანგარიშგებო დოკუმენტაციის ინსპექტირება). 
აღსანიშნავია რომ მოქალაქეობასთან და პირის სხვა რომელი სტატუსის ქონასთან დაკავშირებით მნიშვნელოვანია მისი მინიჭების/შეჩერების/გაუქმების თარიღები. „საყოველთაო ჯანმრთელობის დაცვის სახელმწიფო პროგრამის“ ფარგლებში პირის ჩართვის მომენტში და შემდგომში ამავე პირზე წარმოდგენილი სამედიცინო დაწესებულების მიერ შესრულებულ სამუშაოებში სხვადასხვა სტატუსის არსებობისას, ცალსახად აუცილებელია სააგენტოსთვის სტატუსთან დაკავშირებული ყველა მდგომარეობის (ცვლილების) თარიღის შესახებ ინფორმირება. ხშირია შემთხვევები, როდესაც პირი მოსარგებლედ ჩართვისას წარმოდგენს ქვეყნის მოქალაქეს, ხოლო სამედიცინო შემთხვევის ანაზღაურების პერიოდში, მის სტატუსთან არსებული მდგომარეობა შეცვლილია. გამომდინარე იქიდან, რომ პროგრამის მე-2 მუხლის თანახმად, მომსახურების გარკვეული მოცულობით შესაძლებელია სამედიცინო მომსახურება მიიღონ, როგორც საქართველოს მოქალაქეობის დამადასტურებელი დოკუმენტის მქონე პირებმა, ისე პირადობის ნეიტრალური მოწმობის, ნეიტრალური სამგზავრო დოკუმენტის მქონე პირებმა, საქართველოში სტატუსის მქონე მოქალაქეობის არმქონე პირებმა, საქართველოში თავშესაფრის მაძიებელი პირებმა, ლტოლვილის ან ჰუმანიტარული სტატუსის მქონე პირებმა, ცალსახად საჭიროა ასეთი სტატუსების შესახებ ინფორმაციის მიღება (სტატუსის მინიჭების თარიღის/ დოკუმენტის გაცემის/გაუქმების თარიღის ჩვენებით).
 „პერსონალურ მონაცემთა დაცვის შესახებ“ საქართველოს კანონონის მე-5 მუხლის „ა“, „ბ“, „გ“  „დ“ და „თ“ პუნქტების, „საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ“ საქართველოს მთავრობის 2013 წლის  21 თებერვლის N36 დადგენილების მე-4 მუხლის  „ა“ ქვეპუნქტის, ამავე დადგენილებით დამტკიცებული „საყოველთაო ჯანმრთელობის დაცვის სახელმწიფო პროგრამის“ მე-2, მე-8, მე-13, მე-14 მუხლების საფუძველზე, სააგენტოს მიერ სამედიცინო სერვისის სრულფასოვნად ადმინისტრირებისთვის აუცილებელია ზემოაღნიშნულ ინფორმაციაზე, მითითებული მოცულობით წვდომა, დროის რეალურ რეჟიმში.
სსიპ-სოციალური მომსახურების სააგენტო მიზანშეწონილად მიიჩნევს, აღნიშნული ინფორმაციაზე წვდომის თაობაზე მხარეებს შორის გაფორმდეს ხელშეკრულება/მემორანდუმი.
საკითხთან დაკავშირებით, სააგენტოს მხრიდან საკონტაქტო პირი იქნება ....

პატივისცემით,

